
TIBBIYOTDA NIZOLI 
VAZIYATLAR VA ULARNI 

BARTARAF ETISH USULLARI
Olimova Dono Shakirovna

Urganch davlat tibbiyot instituti,
“O‘zbek tili va adabiyoti” kafedrasi mudiri

Baxtiyorova Shahnoza Mansurbekovna
Urganch davlat tibbiyot instituti,

“Gigiyena” mutaxassisligi magistranti

Annotatsiya: Sog‘liqni saqlash tizimida uchraydigan nizoli vaziyatlarning kelib chiqish sabablari, ularning oldini olish 
hamda bartaraf etish mexanizmlari tahlil etiladi. Shifokor va bemor o‘rtasidagi munosabatlarda samarali muloqot, etik 
tamoyillar va huquqiy mexanizmlarning ahamiyati ilmiy asosda yoritiladi.

Kalit so‘zlar: tibbiy nizolar, tibbiy etika, mediatsiya, sog‘liqni saqlash tizimi, konfliktologiya.
Abstract: The causes of conflict situations in the healthcare system are analyzed, along with mechanisms for their 
prevention and resolution. The importance of effective communication, ethical principles, and legal mechanisms in the 
relationship between physicians and patients is highlighted.

Key words: medical conflicts, medical ethics, mediation, healthcare system, conflictology.
Аннотация: Анализируются причины возникновения конфликтных ситуаций в системе здравоохранения, а также 
механизмы их предупреждения и разрешения. Раскрывается значение эффективного общения, этических прин-
ципов и правовых механизмов во взаимоотношениях между врачом и пациентом.

Ключевые слова: медицинские конфликты, медицинская этика, медиация, система здравоохранения, конфлик-
тология.

KIRISH
Sog‘liqni saqlash tizimida amalga oshirilayotgan islohotlar tibbiy xizmatlar sifatini oshirishga qaratilgan. 

Biroq, tibbiyot amaliyotida nizoli vaziyatlar yuzaga kelishi mumkin. Bunday holatlar ko‘pincha shifokor va bemor 
o‘rtasidagi noto‘g‘ri muloqot yoki kasbiy xatolar bilan bog‘liq. Nizo, ziddiyat, qarama-qarshilik tabiatda va jami-
yatda, shaxs ruhiyatida hamda shaxslararo munosabatlarda har doim mavjud. Faqat u turli sabablarga ko‘ra 
ko‘rinmasdan yashirin holatda bo‘lishi mumkin. Mutafakkirlar “Taraqqiyot – aslida nizodan kelib chiqqan” degan 
fikrlarni ham bildirib o‘tganlar. Balki, shundaydir. Inson har doim, har bir faoliyatida turli xildagi nizolarni, ziddi-
yatlarni, qarama-qarshiliklarni bartaraf etish orqali o‘z maqsadiga erishadi. Ularni qanchalik tez va samarali hal 
qilsa, faoliyati shunchalik unumli bo‘ladi va natijadan mamnunlik hissi ortadi [1].

Tibbiyot tizimida yuzaga keladigan nizoli vaziyatlar sog‘liqni saqlash xizmatlari sifatiga, bemorlarning ishon-
chiga hamda tibbiyot xodimlarining kasbiy faoliyatiga bevosita ta’sir ko‘rsatadi. Shu sababli ushbu muammo 
ko‘plab xorijiy va mahalliy olimlar tomonidan keng o‘rganilgan.

MAVZUGA OID ADABIYOTLAR SHARHI
Avvalo, nizoning mohiyati ijtimoiy-psixologik kategoriya sifatida ko‘rib chiqiladi. Tadqiqotchilar fikriga 

ko‘ra, tibbiyotdagi nizolar ko‘pincha “shifokor – bemor”, “shifokor – shifokor” hamda “tibbiyot xodimi – bemor 
qarindoshlari” o‘rtasida yuzaga keladi. Ushbu nizolar asosan noto‘g‘ri kommunikatsiya, tibbiy xizmat sifatidan 
qoniqmaslik, axborot yetishmasligi hamda emotsional zo‘riqishlar bilan bog‘liq.

Jahon sog‘liqni saqlash tashkiloti – World Health Organization ma’lumotlariga ko‘ra, sog‘liqni saqlash 
tizimida samarali kommunikatsiyaning yetishmasligi bemor xavfsizligiga jiddiy tahdid soluvchi asosiy omillardan 
biridir. Ayniqsa, shifokor va bemor o‘rtasidagi ishonchli munosabatlarning yetishmasligi nizolarning kucha
yishiga olib keladi.

TADQIQOT METODOLOGIYASI
Mazkur tadqiqotda tizimli, kompleks va integrativ yondashuv asosida tibbiyot muassasalarida yuzaga 

keladigan nizoli vaziyatlar o‘rganildi. Tadqiqot jarayonida sifat (qualitative) va miqdoriy (quantitative) metodlar 
uyg‘unlashtirildi. Bunday yondashuv nizolarning nafaqat statistik ko‘rsatkichlarini, balki ularning kelib chiqish 
sabablari, psixologik va ijtimoiy jihatlarini chuqur tahlil qilish imkonini berdi.

TAHLIL VA NATIJALAR
Tadqiqot jarayonida tibbiyot muassasalarida yuzaga keladigan nizoli vaziyatlarning sabablari, ularning 

ko‘lami hamda ularni bartaraf etish usullari o‘rganildi. Olingan ma’lumotlar tibbiyot xodimlari va bemorlar o‘rta-
sida o‘tkazilgan so‘rovnoma, intervyu hamda kuzatish natijalariga asoslanadi.

Nizoli vaziyatlarning kelib chiqish sabablari

So‘rovnoma natijalari tibbiyot muassasalarida nizolar ko‘pincha bir nechta asosiy omillar bilan bog‘liqligini 
ko‘rsatdi. Tadqiqotda respondentlarning aksariyati nizolar quyidagi sabablar tufayli yuzaga kelishini ta’kidladi:
•	 shifokor va bemor o‘rtasidagi kommunikatsiya yetishmasligi;

•	 tibbiy xizmat sifatidan qoniqmaslik;

•	 kutish vaqtining uzoqligi;

•	 bemor yoki uning qarindoshlarining hissiy holati;

•	 axborotning yetarli darajada tushuntirilmasligi.

Faoliyatning unumdorligi yuzaga kelgan qarama-qarshilik, ziddiyat va nizolarni qanchalik tez va qulay yo‘llar 
bilan hal etilishiga bog‘liq. Hayot nizolarga boy. Insonning jamiyatdagi yashash tarzini ziddiyatlarsiz tasavvur 
etib bo‘lmaydi. Turli nizolar bilan umr davomida, har qanday yoshda, har qanday sharoitda to‘qnash kelish 
mumkin. Nizolar uyda, maktabda, ko‘chada, o‘quvchilar orasida, ota-onalar va farzandlar o‘rtasida, xodim va 
uning rahbariyati orasida, jamoa a’zolari o‘rtasida yuzaga keladi. Nizolar, odatda, odamlar uzoq vaqt davomida 
birga bo‘ladigan, o‘zaro psixologik va ruhiy muloqotda bo‘ladigan holatlarda ko‘proq kuzatiladi. Tibbiyot xodim-
lari uchun konfliktologiya va kommunikativ ko‘nikmalar bo‘yicha malaka oshirish kurslarini tashkil etish nizolar 
sonini kamaytiradi [2].

1-jadval: Tibbiyotda nizoli vaziyatlarning turlari va sabablari[3]
№ Nizoli vaziyat turi Asosiy sabablar Amaliy misol

1. Shifokor – bemor konflikti Tushuntirish yetishmasligi, 
ishonchsizlik Bemor davolanishdan norozi

2. Shifokor – qarindosh konflikti Noto‘g‘ri tushunish, hissiy bosim Qarindoshlar davolashga qarshi chiqadi

3. Tibbiy jamoa ichidagi konflikt Vazifa noaniqligi, shaxsiy 
kelishmovchilik Hamshira va shifokor tortishuvi

4. Bemor – tizim konflikti Navbat, tashkiliy muammolar Uzoq kutish natijasida janjal
5. Huquqiy konflikt Tibbiy xatolik yoki noto‘g‘ri qaror Sudga murojaat qilish holati

Tibbiyotda nizoli vaziyatlar turli shakllarda namoyon bo‘ladi va ular asosan shifokor, bemor, bemor qarin-
doshlari hamda tibbiyot xodimlari o‘rtasida yuzaga keladi. Eng ko‘p uchraydigan nizolardan biri shifokor va 
bemor o‘rtasidagi konflikt hisoblanadi. Bunday holat odatda bemorga kasallik haqida yetarli ma’lumot berilma-
ganda yoki shifokor bilan bemor o‘rtasida ishonch yetishmaganda yuzaga keladi. Natijada bemor davolanish 
jarayonidan norozi bo‘lib, e’tiroz bildiradi.

Shuningdek, shifokor va bemor qarindoshlari o‘rtasida ham nizolar tez-tez uchrab turadi. Bu ko‘pincha 
qarindoshlarning hissiy holatda bo‘lishi va davolash jarayonini to‘liq tushunmasligi bilan bog‘liq. Ular shifokor 
tavsiyalariga shubha bilan qarashi yoki boshqa davolash usullarini talab qilishi mumkin.

Tibbiy jamoa ichidagi nizolar ham muhim o‘rin tutadi. Bunday konfliktlar odatda vazifalar aniq taqsimlan
maganda yoki xodimlar o‘rtasida shaxsiy kelishmovchiliklar mavjud bo‘lganda yuzaga keladi. Natijada ish 
samaradorligi pasayadi va bu bemor parvarishiga ham salbiy ta’sir ko‘rsatishi mumkin.

Bundan tashqari, bemor va sog‘liqni saqlash tizimi o‘rtasida ham nizolar yuzaga keladi. Bu asosan tashkiliy 
muammolar, masalan, uzoq navbat kutish, xizmat ko‘rsatishdagi kamchiliklar yoki byurokratik to‘siqlar sababli 
kelib chiqadi. Bunday vaziyatlarda bemor asabiylashib, tibbiyot xodimlariga nisbatan salbiy munosabat bildirish 
ehtimoli ortadi. Eng jiddiy nizolardan biri huquqiy konfliktlar hisoblanadi. Bu holat tibbiy xatoliklar yoki noto‘g‘ri 

qarorlar natijasida yuzaga kelib, bemor yoki uning yaqinlari tomonidan sudga murojaat qilinishiga sabab bo‘lishi 
mumkin. Shuning uchun tibbiyot xodimlari har bir qarorni ehtiyotkorlik bilan qabul qilishi va barcha jarayonlarni 
to‘g‘ri hujjatlashtirishi zarur.

Shuningdek, tibbiyot muassasalari ichida nizoli vaziyatlarni bartaraf etish uchun maxsus treninglar va 
seminarlar o‘tkazilishi kerak. Bu treninglar tibbiyot xodimlariga muloqot ko‘nikmalarini rivojlantirishga, nizoli 
vaziyatlarni aniqlash va bartaraf etish strategiyalarini o‘rganishga yordam beradi. Tibbiyot xodimlari o‘zaro 
hamkorlikda ishlashni o‘rganishlari va nizolarni hal etish uchun birgalikda harakat qilishlari zarur. Tibbiyotda 
nizoli vaziyatlarni bartaraf etish uchun yana bir muhim jihat – tibbiy hujjatlarni to‘g‘ri yuritishdir. Tibbiy hujjatlar 
bemorlar va shifokorlar o‘rtasidagi muloqotni hujjatlashtiradi va nizoli vaziyatlarda muhim dalil sifatida xizmat 
qiladi. Tibbiy hujjatlarni to‘g‘ri va aniq yuritish nizolarni bartaraf etishda yordam beradi hamda shifokorlar 
tomonidan qabul qilingan qarorlarning asoslanganligini ko‘rsatadi. Shuningdek, bemorlarni tibbiy muolajalar 
haqida to‘g‘ri ma’lumot bilan ta’minlash muhimdir. Bemorlar o‘z sog‘lig‘iga oid qarorlarni qabul qilishda faol 
ishtirok etishlari zarur. Tibbiyot xodimlari bemorlarga ularning kasalliklari, davolash usullari va ehtimoliy natijalar 
haqida to‘liq va aniq ma’lumot berishlari lozim. Bu bemorlarning o‘z sog‘lig‘iga bo‘lgan mas’uliyatini oshiradi va 
nizoli vaziyatlarni kamaytiradi [4].

Tibbiyotda nizoli vaziyatlarni bartaraf etish jarayonida tibbiyot muassasalari o‘rtasida hamkorlik va tajriba 
almashish ham muhim ahamiyatga ega. Tibbiyot muassasalari o‘zaro tajriba almashish va muvaffaqiyatli 
amaliyotlarni o‘rganish orqali nizoli vaziyatlarni bartaraf etish bo‘yicha samarali strategiyalarni ishlab chiqishlari 
mumkin. Bu nafaqat tibbiyot xodimlarining malakasini oshiradi, balki bemorlarga ko‘rsatilayotgan xizmatlar sifa-
tini ham yaxshilaydi. Nizoli vaziyatlarni bartaraf etish jarayonida bemorlarning huquqlari va manfaatlarini himoya 
qilish ham muhimdir. Bemorlar o‘z sog‘lig‘i haqida qaror qabul qilishda erkin bo‘lishlari kerak. Tibbiyot xodimlari 
bemorlarning huquqlarini hurmat qilishlari va ularning fikrlarini inobatga olishlari zarur. Bu bemorlarning ishon-
chini oshiradi va nizoli vaziyatlarni kamaytiradi [5].

Natijada, tibbiyotda nizoli vaziyatlar ko‘plab omillar bilan bog‘liq bo‘lishi mumkin. Biroq, samarali muloqot, 
to‘g‘ri hujjat yuritish, bemorlarni xabardor qilish hamda tibbiyot muassasalari o‘rtasida hamkorlik orqali bu 
nizolarni bartaraf etish mumkin. Tibbiyot sohasida nizoli vaziyatlarni bartaraf etish nafaqat bemorlarning 
sog‘lig‘ini yaxshilash, balki tibbiyot muassasalarining obro‘sini oshirishda ham muhim ahamiyatga ega. Tibbiyot 
xodimlari va bemorlar o‘rtasidagi ochiq va samimiy muloqot nizoli vaziyatlarni bartaraf etishda muhim rol 
o‘ynaydi va sog‘lom ijtimoiy muhitni shakllantiradi.

XULOSA VA TAKLIFLAR
Mazkur tadqiqot natijalari shuni ko‘rsatdiki, tibbiyot muassasalarida yuzaga keladigan nizoli vaziyatlar ko‘p 

omilli va murakkab ijtimoiy-psixologik jarayon hisoblanadi. Nizolarning asosiy sabablari sifatida shifokor va 
bemor o‘rtasidagi kommunikatsiya yetishmovchiligi, axborotning to‘liq yetkazilmasligi, tibbiy xizmat sifatidan 
qoniqmaslik hamda emotsional zo‘riqishlar aniqlanadi.

Tahlillar shuni ko‘rsatdiki, nizolarning aksariyati inson omili bilan bog‘liq bo‘lib, ayniqsa, muloqot madani-
yati va kasbiy etikaning yetarli darajada shakllanmaganligi muhim rol o‘ynaydi. Shu nuqtai nazardan, sog‘liqni 
saqlash tizimida samarali kommunikatsiyani yo‘lga qo‘yish dolzarb vazifalardan biri hisoblanadi. Bu borada 
World Health Organization ham bemor xavfsizligini ta’minlashda muloqotning ahamiyatini alohida ta’kidlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

